
Naqqiut 

Imm. 26-mut saqqummiussissut 17. august 2023-imeersoq  

(Imm. 26-mut saqqummiussissummi a utoqqaat inuunerannut atugaasa pitsanngorsaaneq 

pillugu immikkoortumik allamik ilanngussisoqarluni.) 

 

 

Siunnersuut uunga: Utoqqalinersiaqarneq pillugu Inatsisartut inatsisaata aamma 

siusinaartumik pensionisiat pillugit Inatsisartut inatsisaata allanngortinneqarneri 

pillugit Inatsisartut inatsisaat 

(Utoqqalinersialinnut siusinaartumillu pensionisialinnut pensioninik naatsorsuinermi 

pilersuisussaaqatigiinnerup atorunnaarsinneqarnera) 

(Isumaginninnermut, Suliffeqarnermut Nunamullu Namminermut Naalakkersuisoq) 

 

Saqqummiussissut akissuteqaallu 

(Isumaginninnermut, Suliffeqarnermut Nunamullu Namminermut Naalakkersuisoq) 

 

Siullermeerinninneq

 

Naalakkersuisut matumuuna utoqqalinersiaqarneq pillugu Inatsisartut inatsisaata aamma 

siusinaartumik pensionsiat pillugit Inatsisartut inatsisaata allanngortinneqarneri pillugit 

siunnersuut saqqummiuppaat. 

 

Utoqqalinersianik naatsorsuinermi aappaasup isertitai tunngavigalugit 

nalimmassarneqartarunnaassasut ataatsimiinnermi kingullermi Inatsisartut 

aalajangiiffigisassaattut siunnersuutit marluk saqqummiunneqarput. 

 

Tamatumunnga atatillugu Naalakkersuisut allannguutissatut siunnersuummik 

saqqummiussipput, kingornalu utoqqalinersiaqarneq pillugu inatsisip allannguutissaatut 

siunnersuummik Naalakkersuisut saqqummiusseqqullugit peqquneqarlutik, taamaalilluni 

aappaasup isertitai tunngavigalugit utoqqalinersianik nalimmassaasarneq peerneqassalluni. 

 

Tamatuma saniatigut Naalakkersuisut aalajangerput, siusinaartumik pensionisiat ilanngullugit 

aappaasup isertitai tunngavigalugit attuummassuteqarunnaassasut. 

 

Tamanna tunngavigalugu allannguutissatut siunnersuummik matumannga Naalakkersuisut 

suliaqarput. 

 

Taamaalilluni siunnersuummi utoqqalinersiallip utoqqalinersianut tapinik naatsorsuinermi 

aappaata isertitaanut attuumassutaarutissapput. Utoqqalinersiallip aappaata 

inooqataataluunniit isertitai taamaalilluni utoqqalinersianut tapit naatsorsorneranni 

sunniutaarutissapput. 

Tamatuma kingorna utoqqalinersianut tapinik naatsorsuinermi utoqqalinersiallip nammineq 

isertitai kisiisa tunngavigineqassapput, toqqammaviusumik aningaasartut ullumikkut atuuttut 

assingalugit. 

 

Tamatuma saniatigut siunnersuut kinguneqassaaq, siusinaartumik pensionisiallip aappaata 

inooqataataluunniit isertitai siusinaartumik pensionisialinnut ikiorsiissutinik naatsorsuinermi 

ilanngunneqartarunnaassammata. 

Taamaalilluni siunnersuummi pensioninik naatsorsuinermi taamatullu annertussusaat 

aappaasup inooqataasulluunniit isertitaanut attuumassutaarutissapput. 

 

Naalakkersuisut nuannaarutigingaarpaat qularinagulu utoqqaat atugaannut 

oqilisaataasussamik allannguinerput sunniuteqassasoq, politikkikkuttaarlu anguniakkatsinnut 

ilaalluinnarmat angusaqarluarnertut isigisassaalluni. 

 

 

Taamatut oqaaseqarlunga immikkoortup suliarinissaa Inatsisartunut ingerlatippara. 

 


